
ᑭᓲᕙ ᓄᓇᓕᐊᕐᓂᒃᑯᑦ ᓴᙱᓂᖅᓴᒥᒃ ᖁᐱᕆᔾᔪᑕᐅᕙᒃᑐᖅ?
Syphilis-ᖑᔪᖅ ᑯᔭᖕᓂᒃᑯᑦ ᓯᐊᒻᒪᒃᐸᓪᓕᐊᔭᑦᑐᖅ ᖁᐱᕆᓐᓂᖅ (STD) ᐱᒻᒪᕆᐅᔪᒃᑯᑦ ᓱᕋᐃᔪᓐᓇᖅᑐᖅ ᑎᒥᒥᒃ 
ᑲᒪᒋᔭᐅᖏᑐᐊᕈᓂ ᐃᓅᓕᓴᐅᑎᓄᑦ. ᐊᒥᓱᑦ ᐃᓄᐃᑦ ᐱᖃᖅᑑᒐᓗᐊᑦ ᖃᓄᑐᐃᓐᓇᖅ ᐃᒃᐱᒍᓱᓗᐊᖅᐸᙱᑦᑐᑦ. ᐱᖃᕈᑎᒃ 
ᓇᓗᓇᕋᔭᙱᑦᑐᖅ ᐊᒥᕐᓘᖂᔨᔪᖃᕋᔭᕐᒪᑦ ᐋᓂᕐᓇᖏᓪᓗᓂ (ᑕᐅᓅᓇ ᐊᑯᓐᓈᖏᑦᑎᒍᑦ, ᖃᓂᐊᒍᑦ, ᐅᕝᕙᓘᓐᓃᑦ 
ᐅᖃᒃᑯᑦ), ᑎᒥᒃᑯᑦ ᐅᕕᓂᕐᓗᒡᓗᓂ, ᕿᓕᖅᓯᓇᖏᑦ ᐊᖏᒡᓕᓯᒪᓗᑎᒃ, ᐆᓇᕐᓗᓂ, ᐅᕝᕙᓘᓐᓃᑦ ᐃᖢᕐᕆᖏᕐᔪᐊᕐᓗᓂ 
ᑎᒥᒥᒍᑦ. ᑕᒪᒃᑯᐊ ᖃᓄᐃᔾᔪᑕᐅᔪᑦ ᐱᑕᖃᕉᓃᒥᐊᓲᑦ ᐃᓅᓕᓴᐅᑎᑐᖏᒃᑲᓗᐊᖅᖢᓂ, ᑭᓯᐊᓂ ᑖᓐᓇ ᖁᕕᕆᔪᑕᐅᔪᖅ 
ᑎᒥᒦᖏᓐᓇᓲᖅ. ᐃᓄᐃᑦ ᑲᒪᒋᔭᐅᖏᑐᐊᖅᐸᑕ ᖁᐱᕐᕆᓯᒪᓗᑎᒃ ᐱᒻᒪᕆᐅᔪᒥᒃ ᐋᓐᓂᐊᖅᑖᕈᓐᓇᖅᑐᑦ ᐃᓅᓯᖏᓐᓂ 
ᓯᕗᓂᒃᓴᖓᓂ, ᓲᕐᓗ ᑕᐅᑐᒍᓐᓃᕐᓗᓂ, ᓄᑭᖃᕈᓐᓃᕐᓗᓂ, ᐆᒪᑎᕐᓗᓕᕐᓗᓂ – ᐊᒡᓛᑦ ᑐᖁᔾᔪᑕᐅᔪᓐᓇᖅᑐᖅ. 

ᖃᓄᕐᓕ ᖁᐱᕐᕆᓐᓇᔭᕋᒪ ᑕᐃᒪᐃᑦᑐᒥᒃ?
ᑕᐃᒪᐃᑦᑐᒥᒃ ᖁᐱᕐᕆᓐᓇᔭᖅᑐᑎᑦ ᑯᔭᒃᑕᐅᒍᕕᑦ ᐅᑦᑐᒃᑯᑦ, ᐃᑎᒃᑯᑦ, ᐅᕝᕙᓘᓃᑦ ᖃᓂᒃᑯᑦ ᖁᐱᕐᕆᓯᒪᔪᒥᒃ 
ᐱᖃᑎᖃᕐᓂᕈᕕᑦ. ᖁᐱᕐᕆᓯᒪᔪᖅ ᑐᓂᓯᔪᓐᓇᖅᑐᖅ ᓯᖓᐃᓗᓂ/ᓇᔾᔨᓗᓂ ᐃᓅᓚᐅᖏᑦᑐᒧᑦ ᓱᓕ ᓄᑕᕋᒃᓴᒥᓄᑦ. 

ᖁᔭᖕᓂᒃᑯᑦ ᓴᙱᓂᖅᓴᒥᒃ ᖁᐱᕐᕆᔾᔪᑕᐅᕙᒃᑐᖅ ᐱᔪᓐᓃᖅᑎᑕᐅᔪᓐᓇᖅᐹ ᑲᒪᒋᔭᐅᓂᒃᑯᑦ?
ᐄ, ᖁᐱᕐᕆᔾᔪᑕᐅᕙᒃᑐᖅ ᐃᓅᓕᓴᐅᑎᑦᑎᒍᑦ ᑲᒻᒋᔭᐅᔪᓐᓇᖅᑐᖅ. ᑭᓯᐊᓂ, ᖃᓄᐃᓕᔾᔪᑕᐅᓯᒪᓕᖅᑐᓄᑦ 
ᐱᑕᖃᕈᓐᓃᖅᑎᑦᑎᔪᓐᓇᙱᓚᖅ ᑎᒥᒦᕌᓂᓕᖅᑐᓄᑦ. ᑖᓐᓇ ᖁᐱᕐᕆᔾᔪᑕᐅᕙᒃᑐᖅ ᐱᑕᖃᕉᓃᕈᓐᓇᙱᑦᑐᖅ ᑭᓯᐊᓂ 
ᐃᓅᓕᓴᐅᒻᒧᑦ. 

ᖃᓄᕐᓕ ᐱᑖᙱᑦᑐᓐᓇᕋᒪ ᓴᖖᓂᖅᓴᒥᒃ ᖁᐱᕐᕆᔾᔪᑕᐅᕙᒃᑐᒥᒃ?
ᒥᒃᖠᑎᓯᒪᔪᓐᓇᖅᐸᑎᑦ ᐊᑦᑕᕐᓇᕐᓂᐅᔪᓄᑦ ᓴᙱᓂᖅᓴᒥᒃ ᖁᐱᕐᕆᓂᕐᒥᑦ ᐊᑐᖃᑦᑕᕐᓂᒃᑯᑦ ᐅᓲᑉ ᐴᖏᓐᓂᒃ ᐊᒻᒪᓗ 
ᖃᔅᓰᓐᓇᕐᓂᒃ ᐱᖃᑎᖃᖅᐸᒡᓗᑎᑦ. ᐊᑭᖃᙱᑦᑐᑦ ᐅᓲᑉ ᐴᖏᑦ ᐊᓐᓂᐊᕕᖕᒥ ᐱᔭᐅᔪᓐᓇᖅᑐᑦ. ᐱᒻᒪᕆᐅᒋᕗᖅ 
ᖁᔨᓴᖅᑕᐅᖃᑦᑕᕆᐊᖃᕐᓂᖅ ᐊᓯᖏᓐᓂᒃ ᖁᐱᕐᕆᔾᔪᑕᐅᕙᒃᑐᓄᑦ ᓯᐊᒻᒪᒃᑎᕆᖁᓇᒃ ᐊᓯᖏᔭᒧᑦ. 

ᖃᓄᕐᓕ ᖃᐅᔨᓴᖅᑕᐅᔪᓐᓇᕋᒪ ᓴᙱᓂᖅᓴᒧᑦ ᖁᐱᕐᕆᓯᒪᓇᓱᒋᒍᒪ?
ᐊᐅᒃᑯᑦ ᖃᐅᔨᓴᖅᑕᐅᓂᒃᑯᑦ ᖃᐅᔨᔭᐅᔪᓐᓇᖅᑐᖅ ᐱᖃᕆᐊᒃᓴᒥᒃ ᖁᐱᕐᕆᔾᔪᑕᐅᕙᒃᑐᒥᒃ ᓴᙱᓂᖅᓴᒥᒃ. 
ᐊᐅᖏᖅᑕᐅᓚᐅᕐᓗᑎᑦ, ᐅᓪᓗᑦ ᖃᔅᓰᑦ ᐱᐊᓂᒃᐸᑕ ᓇᓗᓇᕈᓐᓃᕋᔭᖅᑐᖅ ᖃᐅᔨᔭᐅᓂᒃᓵᑕ.

ᖃᓄᖅ ᖃᐅᔨᓴᖅᑕᐅᓵᓕᑎᒋᖃᑦᑕᕆᐊᖃᖅᐳᖓ ᖁᐱᕆᓐᓇᖅᑐᓄᑦ? 
ᐱᖃᑎᖃᓕᓵᕈᕕᑦ, ᐅᕝᕙᓘᓐᓃᑦ ᐱᖃᑎᒋᓕᖅᑕᕕᑦ ᖃᓄᐃᔾᔪᓯᕆᓯᒪᔭᖏᑦ ᐃᓅᓯᐊᓂ ᖃᐅᔨᒪᙱᒃᑯᕕᒋᑦ, 
ᖃᐅᔨᓴᖅᑕᐅᓇᔭᕋᕕᑦ ᓯᕗᓂᐊᒍᑦ ᑯᔭᑲᑕᓚᐅᙱᓐᓂᓯᓐᓂᒃ, ᐊᑐᕐᓂᐊᕋᓗᐊᖅᐸᑦ ᐅᓲᑉ ᐴᖓᓂᒃ. ᐅᓲᑉ ᐴᖓᓂᒃ 
ᐊᑐᙱᓪᓗᓂ ᑯᔭᖕᓂᐊᕈᔅᓯᒃ, ᑯᔭᖕᓂᐊᕈᔅᓯᒃ ᐋᖓᔮᕐᓗᓯᒃ ᐅᕝᕙᓘᓃᑦ ᓱᓐᓂᐅᒪᓗᓯᒃ, ᐊᑕᐅᓯᐅᙱᑦᑐᒥᒡᓗ 
ᐱᖃᑎᖃᕐᓂᐊᕈᕕᑦ, ᖃᐅᔨᓴᖅᑕᐅᖃᑦᑕᕆᐊᖃᖅᐳᑎᑦ ᑲᖓᙳᖅᐸᓪᓕᐊᓗᒍ- ᐃᒻᒪᖄ ᑕᖅᑮᑦ ᐱᖓᓱᓂᑦ ᐊᕐᕕᓂᓕᖕᓄᑦ 
ᐱᐊᓂᒃᑳᖓᑕ. 

ᖁᐱᕆᔾᔪᑕᐅᕙᒃᑐᖅ

ᐃᓕᖕᓂᒃ ᐱᒻᒪᕆᐅᒋᓗᑎᑦ, ᑎᒦᑦ ᐱᒻᒪᕆᐅᒋᓗᒍ, ᐱᖃᑏᑦᐱᒻᒪᕆᐅᒋᓗᒍ! 

www.irespectmyself.ca



ᓴᙱᓂᖅᓴᒥᒃ ᖁᐱᕐᕆᔾᔪᑕᐅᕙᒃᑐᒥᒃ ᐱᖃᖅᑐᖓ. ᖃᓄᕐᓕ ᑕᐃᒪ?
1. ᐃᖢᐊᖅᓴᐃᔨᒋᔭᕐᓂᑦ ᐅᖃᐅᔾᔭᐅᒍᕕᑦ ᓴᙱᓂᖅᓴᒥᒃ ᖁᐱᕐᕆᓯᒪᓂᕋᖅᑕᐅᓗᑎᑦ, ᑲᐱᔭᐅᓇᔭᖅᑐᑎᑦ (ᑲᐴᒻᒧᑦ) 

ᐃᓅᓕᓴᐅᑎᓕᖕᒧᑦ. 

2. ᐊᓪᓘ ᖃᐅᔨᓴᖅᑕᐅᔭᕆᐊᖃᕋᔭᖅᑐᖅ ᖃᖓᙳᖅᐸᓪᓕᐊᓗᓂ ᐊᕐᕌᒎᔪᒥ – ᐃᒪᐃᑦᑎᐊᖁᓪᓗᒍ 
ᐱᑕᖃᕈᓐᓃᑦᑎᐊᕐᓗᓂ ᐱᖁᓪᓗᒍ- ᐃᖢᐊᖅᓴᐃᔨᒋᔭᑦ ᐊᐱᕆᓗᒍ ᖃᖓ ᖃᐃᒃᑲᓐᓂᕆᐊᖃᕆᐊᒃᓴᕐᓂᒃ. 

3. ᐃᖢᐊᖅᓴᐃᔨᒋᔭᕕᑦ ᐊᐱᕆᓇᔭᖅᑖᑎᑦ ᑭᓇᒥᒃ ᑯᔭᖃᑎᖃᓚᐅᕐᒪᖔᖅᐱᑦ ᑖᖅᑮᑦ 3-ᒥᑦ 12-ᒧᑦ ᐃᓗᖏᓐᓂ. 
ᐃᖢᐊᖅᓴᐃᔨᒋᔭᕕᑦ ᐅᖃᐅᓯᕆᔾᔮᖏᑖ ᐊᑏᑦ ᑕᐃᒃᑯᓄᖓ ᐃᓄᖕᓄᑦ ᐅᖃᐅᓯᕆᔭᕐᓄᑦ, ᑭᓯᐊᓂ ᐊᐱᕆᔭᐅᓂᐊᖅᑐᑦ 
ᖃᐅᔨᓴᖅᑕᐅᖁᔭᐅᓗᑎᒃ ᐊᒃᑐᖅᓯᓯᒪᓂᖏᓐᓄᑦ ᖁᐱᕐᕆᓯᒪᔪᒥᒃ. ᑕᐃᒃᑯᐊ ᐱᖃᑎᒋᓂᑯᑎᑦ 
ᖃᐅᔨᓴᖅᑕᐅᔭᕆᐊᖃᕋᔭᖅᑐᑦ ᑲᒪᒋᔭᐅᔭᕆᐊᖃᕈᑎᒡᓗ ᑲᒪᒋᔭᐅᓗᑎᒃ ᐃᓅᓕᓴᐅᑎᓕᖕᓄᑦ ᓯᐊᒻᒪᒃᓯᖁᓇᒋᑦ 
ᖁᐱᕐᕆᔾᔪᑕᐅᔪᒥᒃ.  

4. ᐃᖢᐊᖅᓴᐃᔨᒥᑦ ᖃᐅᔨᓴᖅᑕᐅᓕᕈᕕᑦ ᖁᐱᕐᕆᓯᒪᓂᕐᒧᑦ ᓯᕗᓂᒃᓴᒥ, ᐅᖃᐅᑎᔭᕆᐊᖃᕋᔭᖅᑕᑦ 
ᖁᐱᕐᕆᓚᐅᖅᓯᒪᓂᕐᓂᒃ ᓴᙱᓂᖅᓴᒥᒃ ᖁᐱᕐᕆᔾᔪᑕᐅᕙᒃᑐᒥᒃ. 

ᑯᔭᖃᑎᖃᕈᓐᓇᖅᐳᖔ ᐱᖃᑎᓐᓂᒃ ᑲᒪᒋᔭᐅᕌᓚᓚᐅᕐᓗᖓ ᐃᓅᓕᓴᐅᑎᓕᖕᓄᑦ?
ᐱᖃᑏᓪᓗ ᑕᒪᔅᓯᒃ ᖃᐅᔨᓴᖅᑕᐅᓪᓗᐊᖅᐳᓯᒃ ᓴᙱᓂᖅᓴᒧᑦ ᖁᐱᕐᕆᔾᔪᑕᐅᕙᒃᑐᒧᑦ. ᐅᑕᖅᑭᔭᕆᐊᖃᕋᔭᖅᑐᓯ 
ᐱᓇᓱᐊᕈᓰᖕᓄᑦ ᒪᕐᕉᖕᓄᑦ ᐱᖃᑎᒌᒃᑕᐃᓕᒪᓗᓯᒃ ᑲᒪᒋᔭᐅᓚᐅᕐᓗᓯᒃ ᐃᓅᓕᓴᐅᑎᓕᖕᒧᑦ ᐅᕝᕙᓘᓐᓃᑦ ᑭᓇᑐᐃᓐᓇᕐᒥᒃ 
ᐱᖃᑎᖃᕐᓂᐊᕐᓗᑎᑦ.  

ᑐᑭᖃᖅᐹ ᐊᑕᐅᓯᐊᕐᓗᓂ ᖁᐱᕐᕆᓚᐅᖅᓯᒪᓗᓂ ᐱᑖᒃᑲᓐᓂᓚᐅᖅᓯᒪᔾᔮᙱᓐᓂᕐᒥᒃ?
ᐱᑖᒃᑲᓐᓂᕈᓐᓇᖅᑐᑎᑦ ᓴᙱᓂᖅᓴᒥᒃ ᖁᐱᕐᕆᔾᔪᑕᐅᕙᒃᑐᒥᒃ, ᐱᑖᓚᐅᖅᓯᒪᒐᓗᐊᕈᕕᑦ. 

ᓯᖓᐃᔪᖓ/ᓇᔾᔨᔪᖓ. ᖃᓄᕐᓕ ᑕᒪᓐᓇ ᐊᒃᑐᐃᓇᔭᖅᐸ ᓄᑕᕋᒃᓴᓐᓂᒃ?
ᑕᒪᕐᒥᑦᑎᐊᖅ ᐊᕐᓇᐃᑦ ᓄᓇᕘᒥ ᖃᐅᔨᓴᖅᑕᐅᓲᑦ ᓴᙱᓂᖅᓴᒧᑦ ᖁᐱᕐᕆᔾᔪᑕᐅᕙᒃᑐᒧᑦ ᐊᕐᕌᒍ ᒪᕐᕈᐃᖅᖢᒍ 
ᓯᖓᐃᓂᖓᓂ/ᓇᔾᔨᓂᖓᓂ, ᐊᒻᒪᓗ ᐊᑕᐅᓯᐊᖅ ᓄᑕᕋᓛᖅ ᐃᓅᓯᒪᓕᖅᑎᓪᓗᒍ.  ᐱᒻᒪᕆᐅᕗᖅ ᖃᐅᔨᓴᕐᓂᖅ 
ᐱᔾᔪᑎᒋᓪᓗᒍ ᑲᒪᒋᔭᐅᓯᒪᙱᓪᓗᓂ ᓴᙱᓂᖅᓴᒥᒃ ᖁᐱᕐᕆᔾᔪᑕᐅᕙᒃᑐᒥᒃ ᐱᒻᒪᕆᐅᔪᒃᑯᑦ ᐊᑦᑕᕐᓇᕈᑎᐅᔪᓐᓇᖅᑐᓂᒃ 
ᓴᖅᑭᑦᑐᖃᓕᕈᓐᓇᕐᒪᑦ ᓄᑕᕋᓛᖅᑖᓵᖑᔪᒧᑦ, ᐱᖃᓯᐅᑎᓪᓗᒍ ᐃᕐᓂᓪᓗᐊᖏᓪᓗᓂ ᓄᑕᕋᖅᑖᕈᓐᓇᕐᒪᑦ, ᑐᖁᖓᓗᓂᓘᓐᓃᑦ 
ᓄᑕᕋᒃᓴᖓ, ᐃᓱᒪᖓᓗ ᓈᒪᖏᓪᓗᓂ, ᐃᔨᖏᑦ, ᓯᐅᑎᖏᑦ, ᐊᒻᒪᓗ ᐆᒻᒪᑖ. 

 

ᐃᓕᖕᓂᒃ ᐱᒻᒪᕆᐅᒋᓗᑎᑦ, ᑎᒦᑦ ᐱᒻᒪᕆᐅᒋᓗᒍ, ᐱᖃᑏᑦ ᐱᒻᒪᕆᐅᒋᓗᒍ!  

www.irespectmyself.ca

ᑯᔭᖕᓂᖅ ᑐᑭᖃᖅᑎᙱᓪᓗᒍ 
ᓴᙱᓂᖅᓴᐅᔪᒥᒃ ᖁᐱᕐᕆᓐᓂᕐᒥᒃ! 

ᖁᐱᕆᔾᔪᑕᐅᕙᒃᑐᖅ


